
MINUTI

Il-Minuti tal-Laqgħa Nru. 41 li saret fis-6 ta’ Marzu 2019, ġew konfermati. 

KONTINWAZZJONI TAD-DISKUSSJONI ĠENERALI DWAR IR-RAPPORT ANNWALI TAL-AWDITUR ĠENERALI GĦAS-SENA 2017: ARREARS OF REVENUE

IĊ-CHAIRPERSON (Onor. Beppe Fenech Adami): Kif tafu, din il-materja kienet diġà bdiet tiġi diskussa fl-aħħar laqgħa tal-Kumitat u l-iskop tal-laqgħa tal-lum hu sabiex inkunu nistgħu nespandu fuq xi punti li qamu f’dik il-laqgħa, u ċioè biex jingħatalna l-ammont ta’ arretrati, inkluż dawk preskritti, għas-sena 2012 u għas-sena 2017; tingħata spjegazzjoni dettaljata tal-ammont ta’ €3.4 biljun li huma dikjarati bħala arretrati; issir preżentazzjoni iktar dettaljata mid-Dipartiment tal-VAT dwar l-ammont li huwa dovut bħala VAT, u kemm minnu huwa statute barred; jingħatalna l-ammont ta’ l-arretrati meħuda fuq sena bażi partikolari bħala persentaġġ mill-attività ekonomika; u tingħata spjegazzjoni ta’ x’wassal biex mill-2013 sal-2017 l-arretrati tal-Government Property Department (GPD) żdiedu b’€25 miljun. Nifhem li hija aġenda daqsxejn twila, però nibdew suġġett suġġett, naraw sa fejn naslu, u jekk ikun hemm bżonn inkomplu f’laqgħa oħra. 

Għalhekk nibda biex nistieden lill-Awditur Ġenerali, lis-Segretarju Permanenti fil-Ministeru għall-Finanzi u lis-Segretarju Permanenti fil-Ministeru għat-Trasport, Infrastruttura u Proġetti Kapitali, flimkien ma’ xi uffiċjali li għandhom magħhom, sabiex jersqu fuq il-mejda magħna. 

Is-Sur Charles Deguara, Awditur Ġenerali; is-Sur Noel Camilleri, Deputat Awditur Ġenerali; is-Sur Alfred Camilleri, Segretarju Permanenti fil-Ministeru għall-Finanzi; is-Sur Christopher Cutajar, Segretarju Permanenti fil-Ministeru għat-Trasport, Infrastruttura u Proġetti Kapitali, is-Sinj. Maryanne Schembri, Direttur fid-Dipartiment tal-VAT; u s-Sinj. Jessica Cefai, Chief Financial Officer fl-Awtorità tal-Artijiet, ħadu posthom madwar il-Mejda.

IĊ-CHAIRPERSON:  Sur Camilleri, naħseb tajjeb li tibda inti, imbagħad we’ll take it up from there. 

IS-SUR ALFRED CAMILLERI (Segretarju Permanenti fil-Ministeru għall-Finanzi): Sur President, fl-aħħar laqgħa kienet qamet l-issue tal-ageing tal-arretrati tal-VAT, dawk li kienu qabel ċerta data u dawk li huma wara ċerta data. Aħna għamilna analiżi dettaljata u miegħi għandi lil Maryanne Schembri li se tagħti spjegazzjoni dwar il-materja, imbagħad inkomplu d-diskussjoni minn hemmhekk. 

IĊ-CHAIRPERSON: Forsi jkun tajjeb jekk l-ewwel inpoġġi d-diskussjoni f’kuntest. Fil-laqgħa preċedenti kienet saret riferenza għal dak li hemm f’paġna 201 tar-Rapport tal-Awditur fejn jingħad li fis-sena li tagħlaq f’Diċembru 2017 kien hemm a gross closing balance ta’ €2 miljun f’arretrati ta’ VAT, kien hemm klassifikazzjoni ta’ fiex jikkonsisti dan l-ammont, u kienet qamet diskussjoni dwar jekk l-ammont huwiex korrett jew le b’mod partikolari fejn l-Awditur jgħid li €1.9 biljun minn €2.07 biljun huma statute barred.  Jien qed nifhem li llum se tingħata kjarifika jew spjegazzjoni ta’ dawn l-ammonti. 

IS-SINJ. MARYANNE SCHEMBRI (Direttur fid-Dipartiment tal-VAT): Meta ċċekkjajna l-affarijiet biex naraw x’kienet il-kwestjoni, innutajna li ċ-ċifra ta’ €1.9 miljun li hija ndikata bħala statute barred inħarġet minn tab tat-template tat-Teżor li jitolbu breakdown tal-ammont totali. Fil-verità, fl-2016, jiġifieri fl-ewwel sena li ntalbet din il-breakdown, għalkemm l-ammont ta’ dik is-sena kien tqiegħed fil-kaxxa tal-istatute barred,  kienet saret spjega mid-Dipartiment tal-VAT fejn intqal li dan mhuwiex possibbli li jingħata u minflok se jingħata l-ammont li huwa estimated amount considered as not collectable. Li ġara hu li fl-2017, probabbilment għax ħasbu li m’għandhomx għalfejn jerġgħu jispjegaw l-istess ħaġa, reġgħet intużat l-istess kaxxa għall-istess figura, jiġifieri kienet kwestjoni ta’ misclassification, mhux għax dak l-ammont huwa verament statute barred. 

Meta rajna x’kienu dawk il-€1.9 miljun estimated not collectable, sibna li dawn kienu magħmula minn ammonti maħduma fuq formula – li spjegajt ftit fuqha fl-aħħar laqgħa – miftiehma mal-NAO li peress li fiha hemm ħafna ammonti li huma, jew estimated, jew audit assessments, interessi, penali eċċ., allura huma potentially contestable. Wara li joħroġ dan ir-rapport isir eżerċizzju li fih, ħdejn il-kolonna tal-balances due tinġabar id-data ta’ dawk li huma potentially contestable, imbagħad joħroġ l-ammont li nistgħu niġbru, li huwa dak li għandu l-iżgħar bilanċ.  B’hekk joħorġu din id-data by account u aħna ovvjament nirrappurtaw it-total. 

Fuq talba tal-Onor. Said għamilna eżerċizzju biex naraw kif fl-aħħar erba’ snin, mill-2014 ‘il hawn hemm ħafna estimi, filwaqt li hemm ħafna inqas fil-15-il sena ta’ qabel. Fil-verità, l-estimated amounts huma ammonti li jiġu computer generated automatically l-għada li tkun due ir-return.  Ma ninsewx li fil-VAT, ħafna perjodi huma ta’ tliet xhur, jiġifieri ħafna mill-accounts għandhom four periods f’sena. Jiġifieri jekk dawn għandhom four due dates f’sena, se joħorġu erba’ estimi jekk l-individwi ma jkunux bagħtu r-return, u ovvjament kull waħda jkollha ammont konsiderevoli; jista’ jkollok stima ta’ €0.5 miljun għal account wieħed għal kull perjodu, jiġifieri f’sena jista’ jkollok stima ta’ €2 miljun għal account wieħed biss. Irrid nispjega wkoll li dawn joħorġu meta huma due, jiġifieri kull sena joħroġu ta’ dik is-sena, u allura kull sena dejjem jidħlu returns li kienu due qabel, u dawk dejjem jonqsu, filwaqt li l-aktar riċenti dejjem jikbru għax ikunu għadhom ma daħlux. Għamilt eżerċizzju biex nara kif jinqasmu u ħareġ li l-persentaġġ ta’ stimi bejn l-1999 u l-2013 huwa ta’ 28%, mill-bqija huma stimi li ħarġu bejn l-2014 u l-2017. Allura kif diġà għedt, mill-2013 ‘l isfel dejjem jonqsu u mill-2014 ‘il quddiem dejjem jikbru. Fil-fatt għamilt anke graph li turi proprju dan li qiegħda ngħid. 

Ħaġa oħra li għamilna hija li qbadna t-top 200 debtors – għax ovjament dawk ikunu ammonti kbar – u sibna li as at March 2019 dawn kienu jammontaw għal €1.4 biljun, li minnhom 76%, jiġifieri €1.1 biljun,  huma estimated tax, u l-bqija, jiġifieri kważi €70 miljun huma ddikjarati u kollha nafu x’azzjoni hemm għaddejja dwarhom, jiġifieri they are covered. 

IĊ-CHAIRPERSON: Kemm hemm persuni rreġistrati mal-VAT? 

IS-SINJ. MARYANNE SCHEMBRI: Fl-2013 VAT registered persons kellna 83,418, filwaqt li fl-2017 kellna 131,701, jiġifieri percentage increase ta’ 58% li huwa ammont kbir ħafna għal perjodu qasir. Rajna wkoll l-actual payments li saru u nnutajna li fi 15-il sena, mill-1999 sal-2013, dawn kienu jammontaw għal €5.7 biljun, mentri fl-aħħar erba’ snin l-ammont kien ta’ €3 biljun, jiġifieri kien hemm increase kbira hemmhekk ukoll. Ma nafx jekk koprejtx il-mistoqsijiet kollha.

IĊ-CHAIRPERSON:  Hawn domandi?  L-Onor. Said.

ONOR. CHRIS SAID: Ħa nibda mill-aħħar, jiġifieri l-VAT registered persons. Inti għedtilna li fl-2013 kien hemm madwar 83,000 persuna rreġistrata, filwaqt li fl-2017 kien hemm madwar 131,000. F’dak il-perjodu kien hemm il-bdil fil-liġi biex anke dawk li jkollhom turnover ta’ inqas minn ċertu ammont jiġu rreġistrati bil-VAT number? 

IS-SINJ. MARYANNE SCHEMBRI: Naħseb li iva. Dan jinkludi kollox, jiġifieri jinkludi artikli 10,11 u 12. 

ONOR. CHRIS SAID: Kull min għandu VAT number. 

IS-SINJ. MARYANNE SCHEMBRI: Hekk hu. 

ONOR. CHRIS SAID: Kien hemm perjodu fejn min kellu ċertu turnover ma kellux bżonn VAT number, però llum kulħadd għandu bżonn ikollu VAT number, anke jekk ikun VAT exempt. Qed ngħid sew? 

IS-SINJ. MARYANNE SCHEMBRI: Iva. 

ONOR. CHRIS SAID: Fl-ispejgazzjoni li tajt fil-bidu inti għedt li wara l-aħħar laqgħa li kellna hawnhekk għamiltu riċerka u tkellimt fuq dawk li huma preskritti, dawk li huma considered not collectable, u dawk li potenzjalment jistgħu jiġu kkontestati. Wara dan l-eżerċizzju, minn dawk il-€1.9 biljun li fir-rapport tal-Awditur huma mmarkati bħala preskritti, kemm fil-verità jirriżultalkom li huma preskritti? 

IS-SINJ. MARYANNE SCHEMBRI: Suppost li m’hemmx preskritti, għar-raġuni li kull sena aħna nagħmlu ċerti eżerċizzji biex any amount li ilu pendenti għal ċertu żmien – fuq l-income tax il-preskrizzjoni hija tmien snin u fuq il-VAT hija sitt snin – nieħdu azzjoni biex ninterrompu l-preskrizzjoni. 

ONOR. CHRIS SAID: Jiġifieri qed tgħid li m’hemm xejn li huwa preskritt, u allura l-€1.9 biljun huma, jew considered not collectable... 

IS-SINJ. MARYANNE SCHEMBRI: Huma considered not collectable. 

IS-SUR ALFRED CAMILLERI: Għax ħafna minnhom huma stimi. 

ONOR. CHRIS SAID: Għedtilna wkoll li tagħmlu kolonna għal dawk li potenzjalment jistgħu jiġu kkontestati. 

IS-SINJ. MARYANNE SCHEMBRI: Din tinkludi l-estimates, l-audit assessments, il-penali u l-interessi. 

ONOR. CHRIS SAID: Kemm minnhom huma potentially contestable, u kemm huma considered not collectable? Jew huwa l-istess ammont? 

IS-SINJ. MARYANNE SCHEMBRI: Meta jinġabar l-ammont li jinkludi l-estimates, l-audit assessments, penali u interessi, jiġi kkomparat mal-actual balance due for each account, imbagħad mill-formula toħroġ liema hu dak l-ammont li verament tista’ tiġbor u hemmhekk noħorġu l-ammont li huwa not collectable u dak li huwa collectable. 

ONOR. CHRIS SAID: Tagħmlu differenza bejn dak li huwa considered not collectable u dak li potenzjalment jista’ jiġi kkontestat? 

IS-SINJ. MARYANNE SCHEMBRI: Hija l-istess ħaġa. 

ONOR. CHRIS SAID: Jiġifieri huwa l-istess ammont; għandkom €1.9 biljun li huwa considered not collectable. 

IS-SINJ. MARYANNE SCHEMBRI: Għalhekk aktar qabel għedt li mit-top 200 debtors għandna total balance due ta’ €1.4 biljun li minnhom €1.1 biljun huma stimi biss.  Issa ma’ dak l-ammont trid iżżid il-penali, l-interessi u audit assessments, jiġifieri mill-€1.4 biljun, returned declared tax mit-top 200 debtors kull m’hemm huma €69 miljun, u dan huwa accounted for, jiġifieri nafu jekk huwiex imħallas, jekk aħniex qed nieħdu azzjoni legali kontra dak l-account, jew whatever. 

ONOR. CHRIS SAID: Inti għedtilna li mill-2014 sal-2017 inġabru €3 biljun. Qed ngħid sew? 

IS-SINJ. MARYANNE SCHEMBRI: Iva, actual payments. 

ONOR. CHRIS SAID: Allura x’sens jagħmel li għandek €2 biljun li qegħdin fil-kotba li huma considered not collectable? 

IS-SUR ALFRED CAMILLERI: Jekk ma jimpurtax nintervjeni, Mr Chairman.  Dan fil-fatt huwa l-punt li qajjimt fil-preżentazzjoni li għamilt – u niġi għalih aktar tard għax iddiskutejtu wkoll ftit aktar mal-Awditur Ġenerali – għax dik il-mistoqsija… 

IĊ-CHAIRPERSON: Id-diskussjoni li you wish to trigger. 

IS-SUR ALFRED CAMILLERI: Mhux that I wish to trigger għax I already triggered it; għamiltha lbieraħ, għamiltha l-ġurnata ta’ qabel u ta’ qabel u nibqa’ nagħmilha sakemm leħni jibqa’ jagħtini għax hija diskussjoni loġika.  U llum se nerġa’ nqajjimha, jekk tagħtuni ċ-ċans nerġa’ nqajjimha, u se nipproponi xi ħaġa, jekk tagħtuni ċans nipproponi xi ħaġa. Il-punt kollu huwa li fil-VAT teżisti sistema fejn meta r-return ma tintbagħatx fil-ħin, jiġi ġġenerat an enforcement measure. 

IĊ-CHAIRPERSON: Meta ngħidu s-sistema tiġġenera, jiġifieri l-liġi tipprovdi għal dan. 

ONOR. JULIA FARRUGIA PORTELLI (Segretarju Parlamentari għar-Riformi, Ċittadinanza u Simplifikazzjoni tal-Proċessi Amministrattivi): U s-sistema tagħmel dan b’mod awtomatiku.  Hux hekk, Sur Camilleri? 

IS-SUR ALFRED CAMILLERI: Sur President, l-ewwel nett kulma qegħdin nitkellmu fuqu hawnhekk huwa legali, jiġifieri m’aħniex qegħdin insemmu xi ħaġa li hija llegali. 

IĊ-CHAIRPERSON: Li rrid ngħid huwa li d-dipartiment jiskatta dan il-proċess għax il-liġi ħasbet għal din l-eventwalità. 
IS-SUR ALFRED CAMILLERI: Il-liġijiet tat-taxxa tagħna għandhom mekkaniżmi in-built fihom… 

ONOR. JULIA FARRUGIA PORTELLI: B’mod awtomatiku.  Hux hekk? 

IS-SUR ALFRED CAMILLERI: Hekk hu.  L-iskop tagħhom huwa sabiex jinfurzaw, jgħinu, jimbuttaw biex kemm jista’ jkun kulħadd jimxi u jottempera ruħu mal-liġijiet tat-taxxa. F’dan il-każ, meta għandek return li ma ntbagħtitx, is-sistema tiġġenera assessment, liema assessment se jonfoħ xi ftit l-istimi tiegħek, u xi kultant mhux bi ftit, imma ladarba t-taxpayer jibgħat ir-return, allura l-istima tiġi revised. 

IĊ-CHAIRPERSON: Qed nifhem li l-assessment isir fuq il-history. 

IS-SINJ. MARYANNE SCHEMBRI: Iva. 

IS-SUR ALFRED CAMILLERI: Hemm ċerti kriterji fuqiex jinħadem. 

ONOR. CLAYTON BARTOLO: Din tat-top 200 debtors hija interessanti ħafna. Minn dawk il-€1.4 biljun arretrati li qegħdin ngħidu li hemm, l-ammont ta’ actual VAT declared which should be paid huwa €69 miljun. 

IS-SINJ. MARYANNE SCHEMBRI: Eżatt. 

ONOR. CLAYTON BARTOLO: Il-bqija huma kollha maħduma fuq assessments abbażi tal-applikazzjonijiet li jkunu saru inizjalment. Meta nara dawn iċ-ċifri jien nasal biex naqbel mas-Sur Camilleri li xi ħaġa għandha ssir. 

IS-SUR ALFRED CAMILLERI: Jekk testendi l-argument fuq il-€1.9 biljun – u rrid ngħid li din hija stima tiegħi, imma statistikament naħseb li jien korrett – hawnhekk qegħdin ngħidu madwar €95 miljun, li jiġi 5%. 5% fuq €1.4 biljun huwa sample large enough li mhux se jvarja daqshekk bil-kbir. Din hija statistika personali tiegħi, imbagħad nipproponi xi ħaġa meta niġu biex nitkellmu f’aktar dettall. 

ONOR. CHRIS SAID: L-actual payments fl-aħħar tliet snin, jew fit-tliet snin li hemm records tagħhom, huma €3 biljun, mentri fil-verità hemm €1.9 biljun minnhom li huma considered not collectable u spjegajtilna kif taħdem is-sistema. 

ONOR. CLAYTON BARTOLO: Però ħafna minn dawk il-€1.9 biljun li qegħdin ngħidu li huma not collectable jista’ jkun li lanqas huma due għax huma magħmula minn assessments. 

ONOR. CHRIS SAID: Għalhekk huma not collectable. 

ONOR. CLAYTON BARTOLO: Le. 

IĊ-CHAIRPERSON: Naħseb li jekk huma uncontested they fall due. 

IS-SINJ. MARYANNE SCHEMBRI: Però kif spjega s-Sur Camilleri ħafna minnhom qegħdin hemm biex nimbuttaw lin-nies ħalli jibagħtu l-actual return, u ħafna drabi nonfħuhom biex in-nies aktar jibagħtuhom, u jkun hemm ħafna li jintbagħtu, jew b’ammonti żgħar jew b’nil return. 

ONOR. CLAYTON BARTOLO: Jiġifieri jaf ikun hemm ammont kbir mill-assessments li fil-verità lanqas huwa due. Għalhekk għamilt ir-riferenza għall-€1.4 biljun u s-€69 miljun ħalli noqogħdu attenti meta ngħidu li €2 biljun ma nġabrux; it is not the case li €2 biljun ma nġabrux. 

ONOR. CHRIS SAID: Imma jekk qed inneffħu l-accounts sempliċement biex inkunu qed inneffħuhom, huwa ħażin. Naħseb hawnhekk l-Awditur jista’ jidħol u jgħid… 

ONOR. CLAYTON BARTOLO: Mhuwiex il-każ ta’ hekk. 

IS-SUR CHARLES DEGUARA (Awditur Ġenerali): L-importanti għalina huwa li nagħtu stampa ċara. Issa aħna qegħdin ngħidu li hawn dues li nafu li mhumiex se jinġabru u diġà bdejna nitkellmu mas-Segretarju Permanenti biex ikollna sistema ġusta, trasparenti u fiha kull accountability biex dik id-data nibdew innaddfuha ħalli dak li mhux dovut nibdew inneħħuh biex one fine day… 

IĊ-CHAIRPERSON: Mhux se jinġabru u mhux dovuti huwa totalment differenti. 

IS-SUR CHARLES DEGUARA: Naħseb li hawnhekk we are splitting hairs.  Jekk ma jimpurtax ngħid xi ħaġa... 

IS-SUR ALFRED CAMILLERI: Jimporta nintervjeni? Fil-fehma tiegħi hemm żewġ kategoriji ta’ arretrati; għandek dawk li huma stimi fejn m’għandekx return – ovvjament inti xorta tibqa’ tiġri wara t-taxpayer sakemm jagħtik id-data li għandek bżonn – imbagħad hemm dawk l-ammonti ta’ wara li jkun daħal ir-return.  Id-differenza bejniethom ovvjament mhijiex dovuta; toħroġ waħedha. 

IS-SUR NOEL CAMILLERI (Deputat Awditur Ġenerali): Jekk nista’ nintervjeni ftit.  Hawnhekk m’aħniex qed inħarsu lejn accounts. This is a statement. Jekk eventwalment niġu biex nibdew inħarsu lejn l-accounts, you won’t see any inflated figures but you would see realistic amounts. Fil-fatt jien nassumi li meta l-Gvern jirrapporta barra on an accrual basis ma jirrappurtax l-ammonti li hawn f’dan l-istatement li huma inflated, imma jirrapporta l-ammonti realistiċi. 

ONOR. CHRIS SAID: Ċert? 

IS-SUR NOEL CAMILLERI: Ma nafx fiċ-ċert. 

IS-SUR ALFRED CAMILLERI: Imma jien ċert. L-ewwel nett, dawn iċ-ċifri don’t feature fis-sottomissjoni li tintbagħat lill-Kummissjoni Ewropea tal-excessive deficit procedure, biex ma nħalltux ħaġa m’oħra għax dawn huma affarijiet serji ħafna. Fejn jidħlu income tax, social security contribution u VAT għandna sistema fejn għandna 11-il xahar għall-VAT... Meta ngħidu 11-il xahar jiġifieri dak li tkun ġbart is-sena ta’ qabel...  For the excessive deficit procedure, fl-2018 se nirrappurtaw id-dħul minn Frar 2018 sa Diċembru 2018 plus Jannar 2019. Jiġifieri dawn in-numri ma jidhru mkien. Għall-fini ta’ income tax u social security contribution għandna għaxar xhur mill-2018 u xahrejn mill-2017.  Din is-sistema ilha in place minn meta dħalna f’dan il-proċess tal-excessive deficit submission li nissottomettu lill-Kummissjoni Ewropea u li mbagħad tiġi audited mill-Eurostat. Dawn iċ-ċifri ma jimpattawx kontra ċifri oħra ta’ revenue li jistgħu jeżistu.  Jekk tkunu tridu li xi darba nidħlu fiha u ngħidilkom fid-dettall kif tinħadem, mhijiex problema. 
IĊ-CHAIRPERSON: Ms Schembri, il-200 debtor li semmejt, huma corporate?

IS-SINJ. MARYANNE SCHEMBRI: Mhux bilfors, jistgħu jkunu sole traders ukoll, imma ħafna drabi, b’dawk l-ammonti jkunu corporate. 

IĊ-CHAIRPERSON: Li jagħmilha aktar diffiċli biex tinforza. 

IS-SINJ. MARYANNE SCHEMBRI: Fil-fatt jista’ jkollok minnhom li huma kumpaniji magħluqin imma baqgħu jiġu ġġenerati l-istimi għax qatt ma nfurmawna biex nagħlqulhom l-account magħna. 

IĊ-CHAIRPERSON: Ikunu kollha għadhom kumpaniji rreġistrati. 

IS-SINJ. MARYANNE SCHEMBRI: Ikunu għadhom irreġistrati mal-VAT. 

IĊ-CHAIRPERSON: U jkunu għadhom irreġistrati mal-Malta Financial Servies Authority (MFSA). 

IS-SINJ. MARYANNE SCHEMBRI: Jista’ jkun ukoll. 

IĊ-CHAIRPERSON: Isir dak l-eżerċizzju, u ċioè li taraw jekk għadhomx irreġistrati?  Nifhem li fil-mument li l-persuna ġuridika m’għadhiex teżisti, tiġi kkanċellata mill-VAT awtomatikament. Tafu kemm minn dawn il-200… 

IS-SINJ. MARYANNE SCHEMBRI: Iva, isir l-eżerċizzju fejn jekk dak li jkun ikun ilu ma jibgħat ir-return tal-VAT għal aktar minn erba’ consecutive periods, aħna nistgħu – u nagħmluha jekk inħossu li hemm il-bżonn – nagħlqu n-numru. 

IĊ-CHAIRPERSON: U f’dak l-istadju jieqaf il-proċess tal-istimi. 

IS-SINJ. MARYANNE SCHEMBRI: Eżatt. Però din hija xi ħaġa li tieħu ż-żmien. Għalhekk spjegajt li hemm minnhom li f’sena jista’ jkollhom €2 miljun fi stimi f’account wieħed. 

IS-SUR ALFRED CAMILLERI: Hija ftit jew wisq marbuta wkoll mas-solvency procedures li għandna fil-pajjiż... 
IĊ-CHAIRPERSON: Hekk hu, għax din hija katina. 

IS-SUR ALFRED CAMILLERI: ...u kif kumpaniji jiġu struck off mir-Reġistru tal-Kumpaniji. Dan kollox huwa marbut flimkien; naħseb li tafu daqsi. 

IĊ-CHAIRPERSON: Hekk hu.  Allura hemm dan it-tip ta’ liaison…? 

IS-SINJ. MARYANNE SCHEMBRI: Però meta naraw li għadda ċertu żmien u nagħmlu dan iċ-checking, dak li jkun diġà ġie triggered automatically through the computer, ma nistgħux inneħħuh. 

IĊ-CHAIRPERSON: Però Jien qed nifhem li nkunu qegħdin nilludu ruħna għax ikollok realtà ta’ kumpanija rreġistrata li m’għadhiex tibgħat l-accounts u l-annual returns, probabbilment ikun irriżenja kulħadd minnha… 

[bookmark: _GoBack]IS-SINJ. MARYANNE SCHEMBRI: Però hemmhekk niġu għall-punt tas-Sur Camilleri, u ċioè li jrid isir eżerċizzju ieħor biex inkunu nistgħu naqtgħu dawk l-ammonti li hemm diġà ġġenerati fil-kotba. L-ammonti li għandna huma hemm għax aħna ma nagħmlux write-offs.

IĊ-CHAIRPERSON: Però għadu għaddej. Niġu sena oħra u on paper probabbli jkun jidher li hemm iktar.

IS-SUR ALFRED CAMILLERI: Għax biex isiru r-write-offs, apparti l-metodoloġija u l-proċess, jien personalment nemmen – u din qed nibniha fuq l-esperjenza... L-ewwel nett, irid ikun hemm it-trasparenza u l-kredibilità, u idealment irid ikun hemm xi ftit jew wisq aċċettazzjoni tagħha għas-sempliċi raġuni li l-liġi tagħna tistipula li kull write-off trid tiġi ddikjarata lill-Awditur, u l-Awditur huwa marbut li jippubblikaha fir-rapport, u hekk għandu jsir għax hawnhekk qegħdin nitkellmu dwar fondi pubbliċi. Allaħares ikun hemm il-vires li nagħmlu write-off mingħajr ma tiġi ddikjarata għax hekk ikun hemm l-opportunità...  Jien naħseb il-liġi tagħna hija soda biżżejjed li tipprovdi għal dak. Biex nagħtu approval għal write-off trid tegħreq l-għaraq tad-demm, u hekk naħseb li għandu jkun. Il-proposta li għamilt fl-aħħar laqgħa ddiskutejtha ftit iktar mal-Awditur għax naħseb li tagħmel sens. 

IS-SUR CHARLES DEGUARA: L-iżjed ħaġa importanti hi li nkunu mija fil-mija ċerti li dak l-ammont mhux se jinġabar. Jekk ikun hemm 1%  ċans li jista’ jinġabar, allura ma jistax isir write-off. 

IĊ-CHAIRPERSON: Jiena naħseb li m’aħniex qegħdin nivvintaw ir-rota, fis-sens li pajjiżi oħra jagħmlu proċess simili. Nifhem li għandek exposure ma’  dak li jagħmlu  pajjiżi oħrajn. 

IS-SUR ALFRED CAMILLERI: Hawnhekk m’għandniex bżonn nivvintaw roti.

IĊ-CHAIRPERSON: Għalhekk qed ngħidlek. X’inhi l-prassi li ssir f’pajjiżi oħra?

IS-SUR ALFRED CAMILLERI: Il-prassi mhijiex differenti wisq. 

IĊ-CHAIRPERSON: Fil-każ tagħna we don’t write-off anything, or practically nothing.

IS-SUR ALFRED CAMILLERI: No, we do write off, però jridu jkunu ġustifikati elf fil-mija, u naqilgħulhom qalbhom.  Jiena ngħid li fil-proċess li jrid isir, l-ewwel nett irid ikun hemm rapport analitiku ftit iktar dettaljat minn dak li għandna hawnhekk – li mhux diffiċli li jsir – u jingħataw ir-raġunijiet għalfejn l-ammonti mhumiex collectable. Jekk hemm stimi fuq kumpaniji li ilhom ma joperaw ma nafx kemm, żgur li m’intix se tiġborhom.  Fil-fehma tiegħi, m’għandniex nibdew naġixxu fuq ir-rapport li jsir qabel ma dan imur għand l-Awditur Ġenerali, u l-Awditur Ġenerali jittestjana. Jiġifieri jien lanqas irrid li nitilqu niġru u ngħidu “dawn” huma r-write-offs li se nagħmlu għal “dawn” ir-raġunijiet. Jiena nifhem – u kien hemm ċirkostanzi fejn qamet l-issue – li jekk write-offs ma jsirux b’ċertu għaqal, bi prudenza kbira, b’ħafna kawtela, u b’raġunijiet sodi biżżejjed, faċli noħolqu l-inġustizzji. Fl-aħħar laqgħa kien hawn min issuġġerixxa li nagħmlu write-offs tal-ammonti li ilhom arretrati minn ċerta data lura.  Ngħid mal-ewwel li I would be the last one to agree to something like that għax fis-sistema hemm ukoll accounts li jmorru lura għal għexieren ta’ snin, hemm ammonti dovuti li jistgħu jkunu suġġetti għall-qrati u huma kkontestati, eċċ., imma li jista’ ikun huma dovuti.  Allura għaliex għandek taqbad u b’daqqa ta’ pinna tneħħihom meta mbagħad tesiġi li kull min għandu jħallas it-taxxa, iħallasha? Ma naħsibx li dan huwa ġust. Nerġa’ ngħid li għandna nibdew b’rapport analitiku fejn jingħadu r-raġunijiet għalfejn ċerti ammonti għandhom jiġu written off, mingħajr ma f’dak l-istadju nidħlu fl-ismijiet, dan ir-rapport imur għand l-Awditur, u l-Awditur b’għajn kritika ħafna, jittestjah, jevalwah, aħna nagħmlu r-rakkmandazzjonijiet tagħna, l-Awditur jittestjana u jagħmel dak li għandu jagħmel u jekk dak li nkunu għamilna aħna ma jogħġbux, jibgħatulna lura u jgħid lilkom, il-Membri ta’ dan il-Kumitat, x’jidhirlu dwar ir-rapport li jkun ingħatalu. Aħna rridu nkunu korretti, kredibbli u trasparenti, and I would certainly not do anything li jmur lil hinn minn hekk. Jekk l-Awditur jidhirlu li dak li nkunu qegħdin nissuġġerixxu aħna jagħmel sens, imexxih lill-Parlament u wara jsir proċess hawnhekk u naqblu fuq metodoloġija ta’ kif se jsir dan il-proċess. Dan mhuwiex proċess li se jsir mil-lum għal għada imma jieħu numru ta’ snin li matulhom imbagħad tibni esperjenza biżżejjed fis-sistema u allura tkun tista’ tmexxi. Wara li l-Awditur jagħmel ir-rakkmandazzjonijiet tiegħu, nistgħu niġu hawnhekk niddiskutu l-kriterji ta’ kif se jsiru, u nitilqu minn hemmhekk. Importanti wkoll li meta nibdew nagħmlu r-write-offs ma jkunx hemm waħda li hi waħda li ma tiġix irrappurtata, u fejn ikun hemm bżonn, nerġgħu nispjegaw. Jiġifieri aħna rridu li jkun hemm proċess sod, robust, kredibbli u trasparenti li l-ewwel għan tiegħu għandu jkun li dak li għandu jinġabar, jinġabar u ma jiġi written-off xejn li jista’ jinġabar, għax il-ġustizzja hekk titlob. 

IĊ-CHAIRPERSON: L-iktar prinċipji importanti li jridu jiġu stabbiliti mhumiex il-prinċipji li jwasslu għar-write-off, imma l-prinċipji li jwasslu għad-deċiżjoni ta’ x’inhu non collectable. U naħseb li hemm fejn il-mistoqsijiet iridu jsiru, jiġifieri what makes an amount not collectable, iktar u iktar meta qed nifhem li issa m’hemmx element qawwi ta’ preskrizzjoni. Fhimt li hemm element ta’ corporate which makes it a bit more complex, però għad hemm element ieħor ta’ persuni individwali. Allura naħseb li the most principal decision which has to be taken is what renders an amount not collectable għax what follows imbagħad huwa konsegwenzjali. 

IS-SUR ALFRED CAMILLERI: Għalhekk qed ngħid li the first report has to be an analytical and reasoned report. Jiġifieri għal kull ammont li d-dipartiment qed jgħid li huwa uncollectable irid ikun hemm ir-raġunijiet għalfejn huwa uncollectable, u jekk hemm bżonn, dawk ir-raġunijiet jiġu kkontestati, u jsir proċess serju.

IĊ-CHAIRPERSON: Kieku kelli nistaqsi x’inhuma r-raġunijiet oltre kumpaniji li huma dysfunctional, xi tgħidli li huma?

IS-SINJ. MARYANNE SCHEMBRI: Jista’ ikun hemm ħafna raġunijiet, fosthom kumpaniji li ma jkunx fadlilhom assi, ġew struck-off u għadda ċertu żmien allura lanqas jistgħu jittieħdu azzjonijiet, nies li jitilqu minn Malta u ma tkunx taf fejn huma u ma tistax issibhom, eċċ.

IĊ-CHAIRPERSON: Out of the 200 main debtors kemm huma corporate?

IS-SINJ. MARYANNE SCHEMBRI: Ma qsamthomx hekk, imma l-maġġoranza tal-ammonti l-kbar ikunu corporate mhux ta’ individwi. Ma dħaltx fihom biex nara kull wieħed fiex qiegħed bħala sitwazzjoni, fis-sens ta’ jekk humiex struck-off, in liquidation, jew xi ħaġa oħra. F’dawn it-top 200 debtors ma dħaltx, imma inġenerali niltaqgħu ma’ sitwazzjonijiet fejn anke ħadna azzjonijiet legali imma ma sibniex assi jew minn fejn niġbru l-flus dovuti.

IĊ-CHAIRPERSON: Il-Liġi tal-VAT tagħtikom il-fakultà li tinnegozjaw, jew għandkom idejkom marbutin?  I might be not correct imma naħseb li l-liġi hija Drakonjana sal-punt li ma tagħtikx ċans biżżejjed biex tinnegozja.

IS-SINJ. MARYANNE SCHEMBRI: Bħala prinċipju aħna qatt ma nistgħu, jekk tkun iddikjarajt €1,000, ngħidulek li tista’ tagħtina €900.  

IĊ-CHAIRPERSON: Le, qed nirriferi għat-terms of repayment. 

IS-SINJ. MARYANNE SCHEMBRI: Bħala repayment nagħtu ċans, fis-sens li we’re quite flexible.

IĊ-CHAIRPERSON: And notwithstanding that, you still have these amounts outstanding.

IS-SINJ. MARYANNE SCHEMBRI: Għax ikun hemm ċirkostanzi partikolari, kif qed insemmi, fejn tagħmel x’tagħmel ma tkunx tista’ tiġborhom. 

IĊ-CHAIRPERSON: Jiġifieri mhijiex kwestjoni li għandek ammont ta’ individwi, jew kumpaniji, li għandhom problema ta’ likwidità. 

IS-SINJ. MARYANNE SCHEMBRI: F’dak il-każ nagħtu ċans, jiġifieri nagħmlu repayment programmes.

IĊ-CHAIRPERSON: Imma kemm hu kbir dan l-element minn dawn in-numri?

IS-SINJ. MARYANNE SCHEMBRI: F’dawn it-top 200 qed tgħid? 

IĊ-CHAIRPERSON: F’dan l-ammont dovut.

IS-SINJ. MARYANNE SCHEMBRI: Ma nistax nagħtik statistika ta’ kemm għandna on repayment programmes.

IĊ-CHAIRPERSON: Però kontinwament tħabbtu u ma jiftaħ ħadd, jew kontinwament tħabbtu u jbexxqulkom u titkellmu?

IS-SUR ALFRED CAMILLERI: Ħafna drabi, il-fatt li bniedem ma jkunx qed iħallas fil-ħin jew ikun waqa’ lura, ikun marbut xi ftit jew wisq, jew maċ-ċiklu tal-ekonomija, jew ma’ każijiet ta’ over trading, għax ikun hemm min jinqabad. Jiġifieri hemm diversi każijiet għal xiex wieħed jista’ jasal li ma jkunx qiegħed iħallas dak li għandu jħallas. M’iniex qed ngħid li mhijiex  problema li bniedem ma jkunx fil-ħin fil-ħlasijiet, għax kull min għandu programm biex iħallas għandu xi ftit jew wisq problema li qiegħda tiġi indirizzata, imma sakemm bniedem ikun miexi, għallinqas miexi. L-agħar huma dawk li, jew addirittura....

IĊ-CHAIRPERSON: Jiġifieri dawk huma deemed collectable.

IS-SUR ALFRED CAMILLERI: Iva, dawn huma ammonti definiti, deemed collectable u qed isir programm fejn qed iħallsu bin-nifs.

IS-SUR CHARLES DEGUARA: Dan huwa suġġett serju u sensittiv ħafna. Jien ili aktar minn għaxar snin nattendi l-laqgħat ta’ dan il-Kumitat u kważi kull sena ddiskutejna dan is-suġġett. Issa qed nieħu gost li donnu hawn pjan ta’ azzjoni ssuġġerit mill-Finanzi, fejn aħna qegħdin nagħtu s-support tagħna, u jekk il-PAC jaqbel miegħu nkunu nistgħu nibdew innaddfu minn dawn l-ammonti li żgur mhumiex se jinġabru. Kif qal tajjeb is-Sur Camilleri, rridu nkunu konservattivi, jiġifieri rridu nkunu żguri li mhumiex se jinġabru mhux mija fil-mija, imma elf fil-mija. Jekk ma nibdewx, ma nispiċċaw qatt. Kif qalu sħabi, dan huwa proċess li jieħu fit-tul, imma almenu nibdew minn x’imkien ħalli ma nibqgħux sena wara sena nirrappurtaw li għandna niġbru ammont “X” meta fil-verità l-ammont ikun “X” minus “Y” u dak il-“Y” huwa ammont konsiderevoli. Jekk nibdew innaddfu l-istatistika, inkunu qegħdin nagħtu stampa iktar ċara. 

ONOR. CHRIS SAID: Ma jistax ikun ikollok rapport li jgħidlek għandek tiġbor €2 biljun meta fil-verità l-ammont collectable huwa biss ta’ €60 miljun.

IS-SUR CHARLES DEGUARA: Imma fl-istess ħin nifhem id-diffikultà li qed isemmi s-Sur Camilleri għax meta tiġi biex tibda tagħmel write-off hemm diffikultajiet...

ONOR. CHRIS SAID: L-ewwel ħaġa li trid tiġi rranġata żgur f’rapporti futuri hi li ma jiġux iktar klassifikati bħala li huma preskritti. 

IS-SUR ALFRED CAMILLERI:  Dak kien każ ta’ misclassification.

ONOR. CHRIS SAID:  Imma qegħdin nitkellmu dwar misclassification ta’ €2 biljun mhux ta’ €1 miljun. 

IĊ-CHAIRPERSON: Jien naħseb li hawn qbil, anke min-naħa tal-Awditur, li l-għażla tal-frażi “statute barred” ma kenitx waħda feliċi għax effettivament mhumiex statute barred, imma huma deemed, għal raġunijiet li ssemmew f’din id-diskussjoni, li ma jistgħux jinġabru.

IS-SUR CHARLES DEGUARA: Qed nieħu gost u qed inħossni ottimist li hawn pjan ta’ azzjoni li qegħdin naqblu dwaru.

IĊ-CHAIRPERSON: Naturalment dan il-Kumitat ma jgħaddix liġijiet, però ma naħsibx li hawn xi oġġezzjoni li din id-diskussjoni tkompli timmatura u li min-naħa tal-Ministeru għall-Finanzi jkun hemm il-proposta, bil-kontroproposta, jew bil-kritika, jew bis-suġġerimenti tal-Awditur li jevolvu f’rapport li jiġi ppreżentat quddiem dan il-Kumitat u f’fora oħra. 

ONOR. KRISTY DEBONO: Sur Deguara, irridu wkoll naqblu li t-tindif ma jkunx fis-sens li nitkellmu biss u ningħalqu fi straitjacket tar-write-offs imma li jkun hemm ukoll struttura oħra ta’ classification fejn telimina l-possibilità tal-over inflation of the statement li hawn bħalissa. Jiġifieri ma naħsibx li għandna niffukaw biss fuq ir-write-offs, imma għandna naraw ukoll li  jkun hemm classifications ġodda għalikom biex tagħmlu anke r-riformi li hemm bżonn, biex it-tindif ma jkunx biss għar-write-offs li s-Sur Camilleri jidher li mhuwiex daqshekk favurihom u nifhem għalfejn. 

IS-SUR ALFRED CAMILLERI: Meta jien bdejt nagħti l-preżentazzjoni tiegħi fil-laqgħa preċedenti iddipartixxejt mhux ħażin mir-Rapport tal-Awditur u poġġejt l-argument tiegħi f’kuntest differenti mir-write-offs. Onor. Debono, hawnhekk intendi naqbel miegħek u naħseb li għall-immedjat – jien ngħid mir-rapport li jmiss – napprofondixxu ftit u npoġġu l-arretrati b’mod ftit aktar spjegat f’kuntest ekonomiku u forsi ftit iktar analitiku għax naħseb li dan jgħin lil kulħadd jifhem eżattament fuqhiex qegħdin nitkellmu. Hawnhekk qisna qegħdin nitkellmu lejn il-parti vojta, imma l-parti ewlenija tar-revenue – u jiena wrejt anke storikament li xi ftit jew wisq dejjem hemmhekk konna – hija soda. Jiena ninkwieta fuq l-arretrati u niġri ħafna wara l-flus għax naħseb li huwa importanti ħafna li tiġri wara flusek, imma min-naħa l-oħra rridu wkoll napprezzaw li minkejja kollox we are quite efficient fejn jidħol il-ġbir tal-flus. Naħseb hemm fejn intejbu, bħalma jkun hemm dejjem; allaħares tieqaf taspira li ttejjeb għax tibda miexi lura. U naħseb il-kuntest ta’ din id-diskussjoni – u fl-ewwel preżentazzjoni li għamilt bdejt proprju minn hemmhekk – hija biex immorru pass oltre. Naħseb li dan iċ-chapter tar-rapport nistgħu namplifikawh ftit aktar ħalli wieħed ipoġġi din il-kwestjoni tal-arretrati f’kuntest ekonomiku usa biex wieħed ikun jista’ japprezza eżattament fuqhiex qegħdin nitkellmu, għax huwa faċli li wieħed jitkellem dwar l-arretrati u jinsa kemm ikun sar ġbir. Imma mbagħad hemm affarijiet, fosthom din il-proposta li jien qajjimt fl-aħħar laqgħa u komplejt niddiskutiha ftit mal-Awditur, that will take a number of years to achieve.  This is not going to happen overnight, jiġifieri filwaqt li within the next year nistgħu nagħmlu titjib fil-mod kif jiġu ppreżentati l-affarijiet fir-rapport, dan il-proċess will take a little bit longer than that. Jien naħseb li għandna nibdew b’rapport serju, analitiku u dettaljat bir-raġunijiet kollha, ikollna diskussjoni serja u matura, imbagħad nitilqu minn hemmhekk biex l-affarijiet isiru b’mod sod, kredibbli u trasparenti. It-trasparenza hija importanti ħafna.

IĊ-CHAIRPERSON: Qed nifhem li din in-narrattiva qed tinkorpora dak li rrifera għalih l-Awditur f’paġna 192 dwar il-famużi €3.4 biljun tal-income tax. Skont ir-Rapport tal-Awditur, minn €3.4 biljun jidher li hemm €2.1 biljun li huma statute barred. What’s your take on that? Is “statute barred” the correct terminology fil-każ taż-€2.1 biljun? 

IS-SUR ALFRED CAMILLERI: F’dawk l-estimi għad hemm l-ex officio assessments ta’ għexieren ta’ snin ilu. 

IĊ-CHAIRPERSON: Mela allura hemm element ta’ statute barred.

IS-SUR ALFRED CAMILLERI: Yes, of course. Li huwa żgur hu li hemm enfasi – li ilna għaddejjin biha mhux ħażin – li mill-ammonti ġodda dovuti, jekk jista’ ikun, ma jaqa’ xejn statute barred u tittieħed azzjoni dwarhom. Mill-ammonti antiki hemm, fejn għal diversi raġunijiet – u ma tistax tiġġeneralizza għax trid tidħol account account –... Jien ngħid ma tistax tagħmel dan l-eżerċizzju serju jekk ma tidħolx account account – u għalhekk għedt li jieħu ammont ta’ żmien – u tagħti r-raġunijiet, liema raġunijiet jistgħu jkunu diversi għax nassigurakom li kull każ għandu storja. 

IĊ-CHAIRPERSON: Inti semmejt tmien snin.  Hux hekk? 

IS-SUR ALFRED CAMILLERI: Eight years and six years. 

IĊ-CHAIRPERSON: Nifhem li ħafna minn dawk li ilhom iktar minn tmien snin ikunu statute barred, unless interrupted.

IS-SUR ALFRED CAMILLERI: Iva, imma nista’ ngħidlek ukoll li ħafna drabi aħna ma naqtgħux qalbna.

IĊ-CHAIRPERSON: Niftakar kien hemm żmien fejn kienu jiġu ppreżentati numri kbar ta’ ittri uffiċjali. Dawk għadhom isiru  b’mod regolari?

IS-SUR ALFRED CAMILLERI: Iva, għadhom isiru biex jinterrompu l-preskrizzjoni. 

IĊ-CHAIPERSON: Kemm hu l-element ta’ statute barred, su due piedi?

IS-SUR ALFRED CAMILLERI: Meta nitkellem dwar iċ-ċifri ma tantx inħobb nitkellem su due piedi.

IĊ-CHAIRPERSON: Jien staqsejt għax forsi tkun għamilt l-eżerċizzju.

IS-SUR ALFRED CAMILLERI: Napprezza x’inti tgħid; nagħmlu eżerċizzju fejn nidħlu ftit iktar fid-dettall, u nerġgħu nitkellmu, imma aħjar hekk milli naqbdu u nitfgħu ċ-ċifri.  Jien nibża’ nispara ċ-ċifri. 

IĊ-CHAIRPERSON: L-Awditur jagħmel distinzjoni bejn dawk li qed tittieħed court action dwarhom u dawk considered recoverable. What makes an amount considered recoverable without any doubt of a court action?

IS-SUR CHARLES DEGUARA: By elimination.  Jekk għandek claim li inti mija fil-mija ċert li m’intix se tiġborha, allura li għad fadal, hemm il-possibilità li jinġabar. Nerġa’ ngħid li aħna b’ebda mod m’aħna ngħidu li d-dipartimenti għandhom jagħżlu the easy way out u jibdew jgħidu “dawn” mhumiex collectable  u “dawn” huma write-offs. God forbid li jsir hekk. Intenni dak li qal is-Sur Camilleri, u ċioè li għandu jibqa’ isir kull sforz biex dak li huwa dovut jinġabar. Aħna qegħdin ngħidu li dak li nafu mija fil-mija li mhux se jinġabar, għar-raġunijiet li diġà ngħataw, inneħħuh mill-figura li qegħdin nagħtu ta’ kemm għandu jieħu l-Gvern. Naqbel ma’ dak li qal is-Sur Camilleri – meta qbilt mas-Sur Camilleri għedt li qbilt u meta ma qbiltx għedt li ma qbiltx – li preżentement qed isir kull sforz biex dak li hu dovut jinġabar. Naturalment qatt mhu biżżejjed għax bħala Uffiċċju aħna fid-dover ngħidu li għandu jinġabar il-mija fil-mija, però l-verità hi li l-ammonti huma indikattivi ta’ kemm qed isir ġbir ta’ taxxa.

ONOR. CHRIS SAID: Jiena nkwetani kumment li għaddiet is-Sinj. Schembri fejn qalet li l-ammont li huwa kklassifikat li ma jistax jinġabar ta’ bejn l-1999 u l-2013 niżel għal 28% mis-somma totali u wrietna anke graph, filwaqt li bejn l-2014 u l-2017 l-ammonti dejjem qegħdin jikbru. Allura dan ifisser li għandek każijiet ta’ qabel l-2013 li qegħdin jibqgħu jingħalqu ftit ftit, imma mbagħad, bl-istess argument, jekk aħna qegħdin fl-2019 suppost li għandek każijiet tal-2014 u tal-2015 li qegħdin jingħalqu bl-istess rata. Mhux hekk? Allura għaliex l-ammont bejn l-2014 u  l-2017 dejjem qiegħed jikber? 

IS-SINJ. MARYANNE SCHEMBRI: Kif diġà spjegajt, l-estimi dejjem jinħolqu fis-sena li huma due. L-ammonti tal-graph huma accumulative; aktar m’huma riċenti aktar se jkollok returns li t-taxpayers għadhom ma daħlux. L-antiki dejjem jidħlu iktar u ma jiżdiedux għax l-istima li kellek tagħmel tkun għamiltha f’dik is-sena.

ONOR. CHRIS SAID: Imma bl-istess argument dak li kien due fl-2014, fl-2015 u fl-2016 – biex nieħu tliet snin – ingħalaq, jiġifieri l-estimi ngħalqu.

IS-SINJ. MARYANNE SCHEMBRI: Sakemm ma tintbagħatx ir-return ikunu għadhom hemm. 

ONOR. CHRIS SAID: Imma inti għandek returns ta’ qabel l-2013 li qed jintbagħtu, u allura dak l-ammont huwa set; return waħda li tintbagħat tnaqqas biċċa minn dak l-ammont. 

IS-SINJ. MARYANNE SCHEMBRI:  Eżatt.

ONOR. CHRIS SAID:  Imma bl-istess argument kull return tal-2014, tal-2015 u tal-2016 li tintbagħat din is-sena tnaqqas l-ammont ta’ dawn it-tliet snin. 

IS-SINJ. MARYANNE SCHEMBRI: Iva wkoll. 
ONOR. CHRIS SAID: Imma inti għedt li l-ammont bejn l-2014 u l-2017 dejjem qed jikber.

IS-SINJ. MARYANNE SCHEMBRI: Għax l-aħħar sena dejjem ikollok ammont ħafna ikbar minn ta’ qabel għax ħafna nies idumu biex jibagħtuha, u l-ammont l-iktar riċenti huwa l-iktar wieħed kbir.

ONOR. CHRIS SAID: Ir-riċenti tal-2017 – ħalli nieħdu l-2017 u l-2018 – b’kemm-il persentaġġ kiber fuq is-snin ta’ qabel, jiġifieri fuq l-2015 u l-2016?

IS-SINJ. MARYANNE SCHEMBRI: Fis-sena 2016 estimate accumulative fuq snin antiki mill-2013 ‘l isfel kellna €426 miljun, mentri mill-2014 ‘il quddiem kienu €950 miljun. Fis-sena 2017, mill-2013 ‘l isfel niżlu għal €414 miljun, mentri mill-2014 ‘il quddiem żdiedu għal €1.3 biljun.  Din tiġri kull sena. 

IS-SUR ALFRED CAMILLERI: Inti dejjem għandek l-aħħar tliet snin miftuħin, u l-aħħar sena tkun l-ikbar, imbagħad jibdew jonqsu għax iktar jibdew jibagħtu returns. 

ONOR. CHRIS SAID: Pereżempju, fl-2015, meta ħarġu l-estimates, kemm kien l-ammont meta ngħalqet is-sena u kemm hu llum? 

IS-SINJ. MARYANNE SCHEMBRI: M’għandix din l-informazzjoni hawnhekk. 

ONOR. CHRIS SAID: Kemm hu l-ammont ta’ VAT dovut, skont id-dipartiment, li huwa kkontestat fil-qorti?  

IS-SINJ. MARYANNE SCHEMBRI: Li għandi hawnhekk huwa l-ammont totali.  L-ammont pending court action huwa €69,818,343. 

ONOR. CHRIS SAID: Minn meta ngħalaq dan ir-Rapport tal-Awditur, l-ammont ikkontestat fil-qorti żdied jew naqas?

IS-SINJ. MARYANNE SCHEMBRI: Bħalissa qed naħdmu fuq tal-2018 u wasalna biex nikkonkluduh, imma għadu mhux lest. Hemmhekk għandek inklużi każijiet li qegħdin jikkontestaw il-quantum quddiem it-tribunal amministrattiv, u għandek oħrajn li qegħdin jikkontestaw l-azzjoni ċivili biex niġbru l-flus. Ikollok każijiet li jinqatgħu u ħafna minnhom jiġu appellati. Hemm il-kors kollu tal-proċedura li jistgħu jagħmlu.

ONOR. CHRIS SAID: Għandek kemm hu l-ammont illum?

IS-SINJ. MARYANNE SCHEMBRI: Ikollna kawżi differenti, jiżdiedu u jonqsu skont...

IS-SUR ALFRED CAMILLERI:  Għandna stima interna li għadha qed tiġi vvalidata.

ONOR. CHRIS SAID: Imma l-ammonti li qed jiġu kkonstestati żdiedu jew naqsu? Naf li mhux bilfors għandek l-informazzjoni kollha hawnhekk, imma jekk għandek napprezza li tgħidilna. 

IS-SINJ. MARYANNE SCHEMBRI: Fil-fatt dalgħodu ngħatatli din l-informazzjoni, u ċioè li pending court actions sal-aħħar tal-2018 kien hemm kważi €66 miljun.  Ovvjament imbagħad ikollok compensating dawk li jingħalqu u jinfetħu. 

ONOR. JULIA FARRUGIA PORTELLI: U jkunu ngħalqu anke l-appelli?

IS-SUR ALFRED CAMILLERI: Nerġa’ nenfasizza li dan l-ammont għadu mhuwiex finali u għad irid jiġi vverifikat, biex jekk jinbidel ma tgħidux li nbidel. Jien kont nippreferi li kieku ma tatkomx iċ-ċifra.

IS-SINJ. MARYANNE SCHEMBRI: Naqbel mas-Sur Camilleri. Kif għedt dawn il-figuri huma proviżorji u għad irid jiġu vverifikati, però tajt il-figuri biex nuri li bejn wieħed u ieħor għadna fl-istess ammonti għax kif qed ngħid, ikun hemm każ li jingħalaq u ieħor li jinfetaħ.

ONOR. CHRIS SAID: Dan l-ammont ta’ madwar €60 miljun u €70 miljun huwa magħmul minn każijiet li qed jiġu kkontestati mit-taxpayer? 

IS-SINJ. MARYANNE SCHEMBRI: Id-Dipartiment jista’ jkun li jappella xi deċiżjoni, jew bil-kontra. 

ONOR. CHRIS SAID: Jiġifieri huma ammonti kkontestati mit-taxpayer u mhux li d-Dipartiment qed ifittex...

IS-SINJ. MARYANNE SCHEMBRI: Jista’ jkun li d-Dipartiment ikun ħa azzjoni ċivili biex jiġbor il-flus u t-taxpayer ikun qed jikkontesta dawk il-proċeduri.

IĊ-CHAIRPERSON: Ħalli nerġa’ mmur għall-ammont tal-200 debtor. Inti għedtilna li by and large, ammont kbir taċ-ċifra msemmija li huma deemed not collectable huwa dovut minn mhux iktar minn 200. Il-bilanċ, jiġifieri s-€69 miljun, minn kemm-il taxpayer huwa magħmul?

IS-SINJ. MARYANNE SCHEMBRI: Dawk id-€69 miljun huma taxxi ddikjarati, mhux li nistgħu niġbru. 

IĊ-CHAIRPERSON: Jiġifieri huma minn fost dawk il-200 debtor ukoll?

IS-SINJ. MARYANNE SCHEMBRI: Iva.

IĊ-CHAIRPERSON: Huma numri żgħar ħafna.

ONOR. CLAYTON BARTOLO: Imma dik hija taxxa ddikjarata.

IĊ-CHAIRPERSON: Qed ngħid li filwaqt li l-ferita tista’ tkun kbira, għax €69 miljun huwa ammont kbir, ir-relazzjoni hija ma’ ammont żgħir ta’ nies.

IS-SINJ. MARYANNE SCHEMBRI: Jien ħadt it-top 200 għax huma a good chunk.

IĊ-CHAIRPERSON: Bla dubju. Jiġifieri 200 make up for 95% of the amount.

IS-SINJ. MARYANNE SCHEMBRI: Għandek a good amount.

IĊ-CHAIRPERSON: Il-5% l-oħra minn kemm-il taxpayer huma magħmula?

IS-SINJ. MARYANNE SCHEMBRI: Minn ħafna iktar minn 200.

IS-SUR ALFRED CAMILLERI: Iċ-ċifra tat-taxpayer population kollha hija qrib il-€95 miljun. Id-differenza bejn is-€70 miljun u l-€95 miljun, jiġifieri €25 miljun, hija magħmula minn eluf ta’ taxpayers.

IS-SINJ. MARYANNE SCHEMBRI: Bla dubju.

IĊ-CHAIRPERSON: Mill-131,000 li huma rreġistrati, kemm hemm min għandu kwestjoni?

IS-SINJ. MARYANNE SCHEMBRI: Jiġifieri jekk qed nifhem tajjeb, Mr Chairman, inti tixtieq tkun taf il-bqija tal-ammont dovut fuq kemm-il taxpayer huwa mifrux. Jien korretta meta ngħid hekk?

IĊ-CHAIRPERSON: Iva, għax jekk hemm eluf ifisser li huma magħmulin minn ħafna ammonti żgħar.

IS-SINJ. MARYANNE SCHEMBRI: Ikollok nies li jkollhom jagħtuk €50, fil-fatt ikun hemm ħafna minnhom.

IS-SUR ALFRED CAMILLERI: Mill-esperjenza nista’ ngħid li inti jkollok ammont ta’ arretrati li jkunu daqsxejn kbar. Rigward il-200, ħafna drabi dawk ikunu kruċjali, u  għalkemm jista’ jkun li jinbidlu xi ftit, ftit jew wisq jibqgħu dejjem l-istess, jiġifieri għandek ċerta kontinwità wkoll.

IĊ-CHAIRPERSON: Huma kruċjali, però huma l-ikbar chunk li probabbilment m’hemmx rimedju biex jinġabru.

IS-SUR CHARLES DEGUARA: Sfortunatament hekk hu.

IĊ-CHAIRPERSON: Allura, sfortunatament, l-iktar rimedji effikaċi huwa fejn jirrigwarda in-nies li għandhom ftit arretrati.

IS-SINJ. MARYANNE SCHEMBRI: Mhux neċessarjament; aħna nippruvaw niffukaw fuq kulħadd.

IĊ-CHAIRPERSON: Però jekk 95% huwa magħmul minn 200 persuna u huma kkunsidrati li ma jistgħux jinġabru, allura l-affarijiet hekk huma.

IS-SINJ. MARYANNE SCHEMBRI: Għandek a big chunk li ma tistax tiġborhom.

IĊ-CHAIRPERSON: Nirringrazzjakom. Aħna llum tlabna wkoll li ssir preżentazzjoni dwar il-Government Property Department (GPD). Biex infakkar ftit x’intqal fl-aħħar laqgħa, ir-rapport tal-Awditur Ġenerali jgħid li fis-sena li għalqet f’Diċembru 2017 kien hemm arretrati ta’ revenue li jammonta għal €33,154,601. L-istess Awditur Ġenerali jagħti statistika ta’ kif inhi maqsuma din iċ-ċifra fuq perjodu ta’ iktar minn sena, però inqas minn ħames snin, u iktar minn ħames snin.

Preżenti hawn is-Sur Christopher Cutajar, Segretarju Permenenti fil-Ministeru għat-Trasport, Infrastruttura u Proġetti Kapitali, kif ukoll is-Sinj. Jessica Cefai, Chief Financial Officer (CFO) tal-Awtorità tal-Artijiet, u nitlobkom sabiex jingħaqdu magħna madwar il-Mejda.

Is-Sur Cutajar.

IS-SUR CHRISTOPHER CUTAJAR (Segretarju Permanenti fil-Ministeru għat-Trasport, Infrastruttura u Proġetti Kapitali): Nirringrazzjak, Mr Chairman. L-ewwel nibda billi nagħti ħarsa ġenerali u sfont għal dawn il-figuri u nibda minn kemm ġabret flejjes l-Awtorità matul is-snin li jirrelataw ma’ din il-figura. Nista’ ngħid li fl-2016 l-Awtorità tal-Artijiet ġabret €30,078,625, fl-2017 ġabret 5% iktar mis-sena ta’ qabel, jiġifieri €31,537,869, u fl-2018 ġabret 3% inqas mill-2017, u ċioè €30,655,452. Meta nħarsu lejn l-istock of arrears ta’ €33,145,601, li hemm fuq paġna 194 tar-rapport tal-Awditur Ġenerali, naraw li fl-2016 l-istock of arrears net closing balance kien ta’ €32,100,837, fl-2017 kien ta’ €33,145,601, u fl-2018 kien jammonta għal €33,001,922. 

Sur President, fil-laqgħa preċedenti ta’ dan il-Kumitat inti għedt “what was €8 million outstanding in 2012 became €33 million in the last five years”, però fil-fatt dan mhuwiex il-każ għax meta naqsmu l-istock of arrears naraw li dawk it-€33 miljun huma magħmula minn dawn l-ammonti: amount outstanding for less than one year for 2017 kien ta’ €11,103,837, fl-2016 kien ta’ €7,912,536, filwaqt li meta għalaqna l-2018 l-amount outstanding for less than one year kien ta’ €5,761,719. Jiġifieri kieku kellna nagħmlu paragun tal-amounts outstanding for less than one year mill-istock kollu tal-arrears f’termini ta’ perċentwali, nistgħu ngħidu li għas-sena 2016 kien hemm 25%, fl-2017 kien hemm 34%, filwaqt li fl-2018 kien hemm 17%. Nixtieq issa li l-Kumitat jistieden lis-CFO tal-Awtorità tispjega x’inhu dak l-ammont outstanding for less than one year.

IĊ-CHAIRPERSON: Is-Sinj. Cefai.

IS-SINJ. JESSICA CEFAI (Chief Financial Officer, Awtorità tal-Artijiet): Għas-sena 2017 kien hemm €11-il miljun outstanding for less than one year – u tajjeb ngħidu li invoice li tkun ħarġet fl-aħħar ġimgħa ta’ Diċembru tagħmel parti minn dak l-ammont – li €2.3 miljun minnhom huma dovuti minn entitajiet oħra tal-Gvern, €2.6 miljun huma dovuti minn entitajiet kummerċjali, u €3.8 miljun huma dovuti on acquisition for expropriation, fejn ikun għaddej proċess ta’ espropjazzjoni u l-entitajiet li tkun qed tiġi esproprjata għalihom l-art ikunu jridu jħallsuna tal-esproprju. Dan tal-aħħar huwa kwestjoni ta’ timing, jiġifieri sakemm niftehmu mal-awtoritajiet.

IĊ-CHAIRPERSON: Tista’ tgħidilna liema huma dawn l-entitajiet tal-Gvern?

IS-SINJ. JESSICA CEFAI: Hemm diversi. Fl-2017 kien hemm xi invoices ta’ perjodi ta’ snin mill-2014 sal-2017 li ħarġu kollha f’dik is-sena u allura l-ammont f’dik is-sena żdied. 

ONOR. CLAYTON BARTOLO: Allura qed nifhem tajjeb li mhuwiex il-każ li fl-2017 l-Awtorità waqgħet lura fil-ġbir tal-flus tagħha? 

IS-SUR CHRISTOPHER CUTAJAR: Fil-fatt, fl-2017 l-Awtorità tal-Artijiet ġabret €31,537,869, li jammonta għal 5% iktar minn kemm ġabret fl-2016 meta kienet ġabret €30,078,625.

ONOR. CLAYTON BARTOLO: S’hemmhekk naqblu, però fl-aħħar laqgħa hawnhekk kien hawn l-intendere li l-Awtorità tal-Artijiet, għal xi raġuni, waqgħet lura fil-ġbir tal-flus. Issa qegħdin naraw li mhuwiex il-każ.

IS-SINJ. JESSICA CEFAI: Il-mistoqsija li saret kienet kif minn €8 miljun pendenti fl-2012 telgħu għal €33 miljun pendenti fl-2017.

ONOR. CLAYTON BARTOLO: Li awtomatikament ifisser li kien qed jingħata x’wieħed jifhem li nġabru inqas flus.

IS-SINJ. JESSICA CEFAI: It-€8 miljun huma parti mit-€33 miljun pendenti fl-2017. 
IĊ-CHAIRPERSON: Jiġifieri l-addition li għamel l-Awditur Ġenerali fir-rapport tiegħu hija skorretta?

ONOR. CLAYTON BARTOLO:  Le.

IS-SINJ. JESSICA CEFAI: Jien għamilt analiżi mill-2014 sal-2017. Bejn wieħed u ieħor, l-arretrati jiżdiedu b’madwar €1 miljun fis-sena; kien hemm €27 miljun fl-2014; €28.3 miljun fl-2015; €32.1 miljun fl-2016, u fl-2017 żdiedu għal €33.1 miljun.

ONOR. CLAYTON BARTOLO: Għandek id-dettalji tal-invoiced amounts? 

IS-SINJ. JESSICA CEFAI: Le, m’għandix dik l-informazzjoni.

ONOR. CLAYTON BARTOLO: Għax dik hija relattiva wkoll ma’ kemm baqagħlek flus x’tiġbor biex naraw jekk l-Awtorità baqgħetx tiġbor il-flus b’mod effiċjenti jew le. Wara li rajt dawn in-numri, il-gut feeling li għandi hu li l-Awtorità, bħala perċentwal u b’mod relattiv, baqgħet tiġbor dejjem fl-istess rata.

IS-SINJ. JESSICA CEFAI: Eżatt.

ONOR. CLAYTON BARTOLO: Imma naħseb li wieħed ikun irid iqabbel ukoll l-ammont ta’ invoices, għax jekk ma toħroġx l-invoices ovvjament m’intix se tiġbor il-flus. 

IS-SINJ. JESSICA CEFAI: Bla dubju. Aħna nagħmlu r-reviżjonijiet u allura l-ammonti li jiġu invoiced qed jiżdiedu.

IĊ-CHAIRPERSON: Għandek l-ammont globali kemm fit-teorija għandu jiġbor id-Dipartiment mill-entitajiet kollha? Jekk qed nifhem sew intom toħorġu invoices bi €30 miljun, li minnhom bħala medja tiġbru €23 miljun.

IS-SINJ. JESSICA CEFAI: Bħala l-amount of total invoices m’għandix hawnhekk.

IĊ-CHAIRPERSON: X’inhu l-maximum potential of revenue?

IS-SUR ALFRED CAMILLERI: Il-potenzjal għal kull sena huwa magħmul minn dak li fil-fatt inġabar u l-istock of arrears as at the end of the year. L-ammont ta’ arretrati li hemm fir-rapport tal-Awditur Ġenerali huwa stock position as at the end of the year. Mill-aħħar tal-2018 għall-aħħar tas-sena ta’ wara, l-arretrati jiżdiedu bl-invoices ġodda li jkunu ħarġu u jonqsu bil-ġbir li jkun sar.

ONOR. CHRIS SAID: Il-mistoqsija li qiegħda ssir hija kemm kien l-ammont ta’ invoices li ħareġ id-Dipartiment fl-aħħar erba’ jew ħames snin. Kif qalet tajjeb is-CFO inti għandek sistema fejn ċerti kirjiet u ċerti titoli, minn sena għal oħra, jiżdiedu, allura l-invoicing mhux se jibqa’ dejjem l-istess jew fl-istess ilma, għax jekk kellek kirjiet li żdiedu b’50%, jew kirjiet kummerċjali li żdiedu b’iżjed, ovvjament l-ammont se jiżdied. Allura l-mistoqsija li għamel iċ-Chairman kienet kemm kien l-ammont totali li ġie invoiced, għax jekk ġew invoiced €50 miljun u nġabru €30 miljun, mod, imma jekk ġew invoiced €32 miljun u nġabru €30 miljun, huwa mod ieħor. 

IS-SUR CHRISTOPHER CUTAJAR: Għalhekk għamilna aċċenn għaċ-ċifri ta’ flejjes li nġabru sena b’sena u għalhekk għamilna paragun tal-istock of arrears ta’ snin preċedenti u tal-2018 li ngħalqet wara. L-eżerċizzju tal-invoices li kienu ħarġu f’dawk is-snin partikolari nistgħu nagħmluh.

ONOR. CHRIS SAID: Mela, jekk jogħġobkom, għal-laqgħa li jmiss ġibulna dik l-informazzjoni. 

Fir-rapport tal-Awditur Ġenerali għandna li €8.5 miljun huma under contestation u fuq €4.3 miljun minnhom qed tittieħed azzjoni fil-qorti. X’tip ta’ kontestazzjonijiet hemm fuqhom?

IS-SINJ. JESSICA CEFAI: Kontestazzjonijiet out of court, jiġifieri għadhom għaddejjin id-diskussjonijiet.

ONOR. CHRIS SAID: It-€8.5 miljun prattikament huma maqsuma nofs bin-nofs; nofshom qegħdin il-qorti, u nofshom huma kontestazzjonijiet b’ittri legali imma mhux il-qorti.

IS-SINJ. JESSICA CEFAI: Eżatt.

ONOR. CHRIS SAID: X’tip ta’ kontestazzjonijiet huma?

IS-SINJ. JESSICA CEFAI: Il-bulk tagħhom huwa ammont li għadu qed jiġi diskuss u għadna ma qbilniex dwaru. Nista’ nagħmillek rapport u nagħtik aktar dettalji.

ONOR. CHRIS SAID: Li għandna bżonn huwa x’inhi n-natura tal-kontestazzjoni.  Jiġifieri xi ħadd qed iħallas kirja, għollejtuhielu u qed jgħidilkom li ma jridx iħallas dik il-kirja għolja? Huma kontestazzjonijiet fuq esproprji fejn dipartiment tal-Gvern stess qed jgħidilkom li l-perit tagħkom ivvaluta l-art u ġiet esproprjata €50,000 u l-qorti tatu €0.5 miljun tagħha u allura issa jafkom €50,000 u mhux €0.5 miljun u allura għandkom kontestazzjoni mad-dipartiment fuq dawk l-€450,000? Jew huma kontestazzjonijiet mal-privat? Huwa importanti li jkollna kemm huma kontestazzjonijiet bejn dipartimenti, jew awtoritajiet tal-Gvern, u kemm huma kontestazzjonijiet mal-pubbliku u ma’ kumpaniji kummerċjali privati. Għax jekk se joħorġu minn but u jidħlu fl-istess but mhi se tagħmel kważi l-ebda differenza ħlief għall-Awtorità, però dak  li huwa kkontestat jagħmel differenza.

Ir-rapport tal-Awditur jgħid ukoll li hemm €3.6 miljun li huma preskritti. Intom għandkom il-konfort legali tad-dipartiment legali tagħkom li dak huwa...

IĊ-CHAIRPERSON: L-ewwel nett intom taqblu maċ-ċifra li jsemmi l-Awditur Ġenerali, ta’ €3.6 miljun?

IS-SUR NOEL CAMILLERI: Mr Chairman, ippermettili nagħmel rimarka, jekk jogħġbok.  Qegħdin kull darba nirriferu għall-ammonti statute barred bħala li huma tal-Awditur Ġenerali, meta fil-fatt dawn l-ammonti kollha joħorġu miċ-ċirkolari li ħareġ it-Teżor, u li hemm l-appendices minnhom. Jiġifieri mhux aħna qegħdin ngħidu li ċ-ċifri...

IĊ-CHAIRPERSON: Però tapprezza li f’tal-VAT kellna daqsxejn...

ONOR. CHRIS SAID: Meta għamilna l-mistoqsijiet lid-Dipartiment tal-VAT ħareġ li kien hemm miscalculation ta’ €2 biljun. 

IĊ-CHAIRPERSON: Jiġifieri l-animu tal-mistoqsija hija għax qamet fil-kwestjoni tal-VAT. Sinj. Cefai, jiġifieri m’hemmx kontestazzjoni fuq l-aspett ta’ €3.6 miljun li huma statute barred?

IS-SINJ. JESSICA CEFAI: Le.

IĊ-CHAIRPERSON: Xi jkun ġara hemmhekk? Hawnhekk fuq kemm terminu ta’ preskrizzjoni qed nitkellmu?

IS-SINJ. JESSICA CEFAI: Aħna xorta nibqgħu nagħmlu l-mezz tagħna biex jinġabru l-ammonti li huma preskritti allavolja nkunu qegħdin nuruhom bħala statute barred. 

ONOR. CHRIS SAID: Saret provision għalihom?

IS-SINJ. JESSICA CEFAI: Le, s’issa ma saritx provision għalihom. 

ONOR. CHRIS SAID: Jiġifieri fl-accounts tal-Awtorità ma ssirx provision.
IS-SINJ. JESSICA CEFAI: S’issa m’għamilniex account għalihom.

ONOR. CLAYTON BARTOLO: Naħseb li huwa interessanti hu li fl-2017 inġabru €244,000 minn dan l-ammont li kien statute barred, jiġifieri dan juri li l-sforz qed iħalli xi tip ta’ effett. Hux hekk?

IS-SINJ. JESSICA CEFAI: Ovvjament aħna nibqgħu niġru warajhom kollha.

ONOR. CLAYTON BARTOLO: Kemm ilha li saret Awtorità, bħala finance section ġiet beefed up biex naħsbu anke għal dawn l-affarijiet?

IS-SINJ. JESSICA CEFAI: Bħalissa qegħdin fil-proċess li naħdmu fuqha.

ONOR. CLAYTON BARTOLO: Huwa importanti li l-personnel li jkollok ikun kollu...

IS-SINJ. JESSICA CEFAI: Qed naħdmu fuqha; huwa proċess kontinwu.

ONOR. CLAYTON BARTOLO: Fil-verità, għandek kemm għandek personnel, qatt m’għandek biżżejjed.

ONOR. CHRIS SAID: Rigward l-ammont tal-preskritti, sal-laqgħa li jmiss tkun tista’ ġġibilna dettalji – mhux ta’ min huma għax dak mhux fl-interess tagħna li nkunu nafuh – ta’ kif inhuma klassifikati l-kontijiet li qegħdin tikkunsidraw bħala preskritti? Jiġifieri kemm huma mal-Gvern, kemm huma kummerċjali, kemm huma ta’ kirjiet, kemm huma ta’ esporpjazzjonijiet, eċċ.

IS-SUR ALFRED CAMILLERI: Però, Onor. Said, jekk trid ir-raġunijiet, naħseb li trid tagħtiha ftit ċans għax mill-accounting system mhux neċessarjament ikollha d-dettall u allura  trid tidħol file file.

ONOR. CHRIS SAID: F’dak il-każ iġġib l-informazzjoni li għandha mis-sistema tal-accounting. Mhux l-iskop tagħna li nidħlu account, account. 

IS-SUR ALFRED CAMILLERI:  Biex tasal għar-raġunijiet trid bilfors tidħol file file.

IĊ-CHAIRPERSON: Xi proċedura hemm in place biex jiġi evitat li każ jaqa’ preskritt?

ONOR. CHRIS SAID: U x’se jiġri minn dawn it-€3.6 miljun?  Se tagħmlu provision għalihom fl-accounts tal-Awtorità?

IS-SUR CHRISTOPHER CUTAJAR: Ir-rapport irid jinkludi wkoll is-sehem li għandna l-legal unit meta tiġi biex tara l-interruzzjoni tal-preskrizzjoni.

IĊ-CHAIRPERSON: Jien nimmaġina li intom tikklassifikaw ammont bħala time barred fuq parir legali.

IS-SUR CHRISTOPHER CUTAJAR: Hekk hu.

IĊ-CHAIRPERSON: X’qed iwassal biex ikollna din is-sitwazzjoni?

IS-SUR ALFRED CAMILLERI: Għalhekk trid tidħol account account, għax mill-accounting system dak ma jirriżutalekx. Inti jkollok l-ammont, però imbagħad trid tmur fil-file biex tara d-dettalji tal-każ.

IĊ-CHAIRPERSON: Imma Ms. Schembri mid-Dipartiment tal-VAT qaltilna li għandhom an inbuilt system li ma tħallix ammont jaqa’ preskritt. Fl-Awtorità tal-Artijiet hekk isir ukoll?

IS-SUR CHRISTOPHER CUTAJAR: Fil-każ tal-Awtorità tal-Artijiet ħafna drabi l-itemised amounts kollha jkunu qegħdin jindirizzaw każ partikolari. Għalhekk, kif qal is-Sur Camilleri, ikun file partikolari li jirrifletti każ partikolari. Aħna se mmorru lura u nanalizzaw għax din mhijiex biss kunsiderazzjoni ta’ natura finanzjarja; meta niġu lura quddiemkom irridu nirriflettu x’inhuma l-kunsiderazzjonijiet legali li jridu jittieħdu.

IĊ-CHAIRPERSON: Dan il-Kumitat jinteressah x’inhu l-profil mhux min hu l-individwu, fis-sens  ta’ x’qed jiġri.  Hemm repeat offenders, jew xi ħadd jiżgarra xi darba u ma jħallasx? Għandek sitwazzjoni ta’ entitajiet governattivi partikolari li ħaduha prassi ma jħallsux, jew tkun inqalgħet ċirkostanza partikolari?  Per kurżità, l-Airmalta għandha xi ħlasijiet dovuti lid-Dipartiment?

IS-SUR CHRISTOPHER CUTAJAR: M’għandix din l-informazzjoni miegħi hawnhekk.

IĊ-CHAIRPERSON: Tista’ tivverifikali?

IS-SINJ. JESSICA CEFAI: Iva, nista’.

ONOR. CLAYTON BARTOLO: Tal-Fekruna kien hemm xi ammont!

IĊ-CHAIRPERSON: Nitlobkom tarawli jekk hemmx xi ħlasijiet li jridu jsiru mill-Airmalta lid-Dipartiment, u anke jekk hemmx arretrati.

Nirringrazzjakom. Dan il-Kumitat qed jiġi aġġornat għal data u b’aġenda li jiġu kkomunikati iktar ‘il quddiem.

Fl-4:12 p.m. il-Kumitat aġġorna.
